
淘旧书个最欢喜去文庙

上海滩最大个鱼市场

信箱做啥勿统一

茄山河

! ! ! !屋里向藏书虽然讲勿能算多，
书橱搭仔书架也有好几只，量量面
积有几个平方，迭歇房价金贵，算下
来要靠念万，远远超过书个价值，尽

管有一眼民国版个线装老书，也是资勿
抵价。不过现在即便互联网盛行，可以勒网
浪手机浪看东西，书本个作用已经勿大，但
总还是勿及手持一卷，清茶一盏来得潇洒

闲适，所以一直舍勿得拿书清理厾脱，腾出一
两个平方出来，反而有辰光还要到福州路买
新书淘旧书，文庙书市也是时勿时光顾个地
方，当作闲云野鹤生活个一种乐趣。

讲起老早南市区个文庙，的的刮刮有眼
来头，伊是古代上海最高个教育行政机构搭
仔祭祀孔子个场化，有大成殿、崇圣殿、名宦
祠、乡贤祠、明伦堂、儒学署搭仔有名个魁星

阁等等古建筑。后来又改建为文庙公园，增
添了假山、池塘、茅亭搭仔动物标本馆等设
施。小辰光我经常去白相，因为勿要门票。再
后来又辟建图书馆，更是有空就去坐坐，记
得我对中国书画有兴趣，就是因为勒辣文庙
图书馆浏览了交关个山水花鸟书法画册，熟
悉了交关大书画家个名头。

文庙后来个变迁萧条就勿去讲伊了，改
建成群众文化馆是“文革”后个事体，勿多辰
光又歇搁了。伊最兴旺热闹个辰光是开辟了
文庙星期书市，可以讲闻名国内外，庙里庙
外书店书摊林立，旧报刊杂志、书画典籍、文
玩摆件，应有尽有，是淘友们个天堂，真有点
“淘宝终日不须归”个快活。当然我有辰光也
去领领市面，淘过一眼杂志旧书。前两年文
庙书市整顿，新个书报杂志销售迁到大宁绿

地旁边，文庙就剩下旧书摊了（也包括一些
旧报刊杂志），规模大勿如前，庙门前个零星
旧书地摊近来也一扫而空，有点像白居易
《琵琶行》中个“门前冷落车马稀”个味道。不
过闲话讲转来，文庙书市还是淘书人个乐
园，譬如像我迭能个爱书一族。

前段辰光一个礼拜天，我勒辣福州路旧
书店兜了一圈，并无所得，便安步当车来到
文庙，正是下半日四点钟，冬日个夕阳照勒
辣魁星阁浪，高大个树木浪归鸟啁啾，真有
眼诗情画意。走进文庙，大殿庭院书摊书铺
挤挤挨挨、琳琅满目，书主侪已准备收摊，但
淘书人还是舍勿得离开。有个摊主还勿停叫
喊：“十块一本、五块一本，噢迭个，两块一
本，合【!"#】算个。”我俯身拣觅，看到一本
《桥牌做庄测验》，五块洋钿；一本上世纪

$%&'年出版，$%()年再版个《杜甫诗
选》，两块钱；另外又翻到一本巴尔扎
克个《夏倍上校》，傅雷翻译，$%&*年
版，也是两块。年轻辰光读过交关巴氏
小说，啥个《高老头》《搅水女人》《欧也
妮·葛朗台》《猫球商店》《舒昂党人》《于
絮尔·弥罗埃》等等，屋里也有勿成套个
巴氏全集，迭本《夏倍上校》正好拾遗补缺，
虽勿是“如获珠宝”，但也敝帚自珍。尤其令
人感到欣慰个是，有很多青年人（看上去像
高校学生），也勒海淘书，告摊主讨价还价，
迭个一幕让我迭个爱书人觉得后继有人。

不过耳朵边刮着一句，说文庙星期书市
又将整顿，勿晓得是否属实，叫淘书人心酸，
禁勿住心里打一个问号：今后文庙还能淘旧
书�？

! ! ! !开办了廿多年个上海滩上规模最大个鱼
市场———铜川路水产市场垃去年 +,月整体搬
迁，彻底关脱了。交关上海人还是蛮想念伊个。
葛末来垃铜川路之前，小菜场或者饭店

是到阿里搭去批发水产品个？让我讲拨侬听：
是到杨树浦路江浦路上个“上海水产品中心
批发市场”。

+%-)年 )月，侵华日军伙同伪官商，来
垃齐物浦路（今江浦路）原工部局码头再
建鱼市场，并打着“华中水产株式会社上
海鱼市场”幌子，利用军事手段，来垃海上
河里，拦截渔船，攫取鱼货，强抢豪夺，
并硬拉渔民进场内交易。一些民族意
识强烈个国人鱼行，宁可勿做饿肚皮，
也拒绝拨小鬼子利用。
抗战胜利，国民政府派专人前来
接管。+%*.年 -月，鱼市场正式复
业，上海市海关、警察局、招商局
和铁路局协助鱼市场交易。
全市 /,,余个小菜场以
及众多个鱼摊小贩所经

营个水产品侪靠鱼市场供应。鱼业交易逐渐
繁荣，每日凌晨 $点到 (点，鱼市场里人头攒
动、人声噪杂，交易忙碌、运输频繁。
虽然鱼市场生意兴旺，但管理很差，秩序

混乱，地痞、流氓、黄牛、退伍军人混杂其间。
搿帮坏料同巡警、宪兵勾结，敲诈勒索、偷窃
扒拿、寻衅斗殴，时有发生。
一唱雄鸡天下白。$%*%年 .月，解放军上

海市军管会接收鱼市场。经过一个多月内部整
顿，货主、经纪人、鱼贩子侪能够根据规章办
事，市场慢慢走上正轨。接下来，鱼市场对鱼贩
子逐步清理，发还股金、收回股权，并进行了一
系列整顿改革。$%&-年，上海鱼市场改名为
“上海水产市场”。$%&.年成立中国水产供销
公司上海市分公司，上海水产市场成为其下面
个“第一批发部”。$%%,年又改为“上海市水产
供销公司第一分公司”。勿管名称如何变更，鱼
市场始终承担上海市民个水产供应。
改革开放后，存在半个多世纪个交易场

所，由于设备简陋、房子破旧，已经跟勿上时
代前进个步伐。$%)-年，政府投资 %,,万元

人民币，翻新大楼、更新设备。到了 /,世纪
末，杨浦滨江一带重新规划，原来个鱼市场统
统敲脱改造成渔人码头，供市民们休闲观光。
所以就有了后来个铜川路市场。
细心个读者会发现，江浦路市场是侵华

日军另立山头造个，葛末肯定垃此前还有一
个鱼市场存在。究竟来垃阿里呢？让我再讲拨
侬听：$)*$年上海开埠，逐渐人烟稠密、市廛
熙攘。民以食为天嘛，鱼行应运而生。$).*

年，就垃十六铺，出现了零星几家鱼行。后来
勿断滚雪球壮大，到 $%-&年，十六铺已经是
行栈林立，有冰鲜鱼行 /-家，河鲜鱼行 (家。
买卖兴旺，俨然闹市。但大多数鱼行为杜月
笙、虞洽卿等大亨所把持。
国民政府实业部眼看十六铺鱼市场生意

介好，就想另起炉灶独揽管理大权，于是决定
拨款筹建一个鱼市场，选来垃周家嘴岛（今复
兴岛）为新建鱼市场个场址。因为复兴岛是上
海唯一一个人工岛屿，地处黄浦江下游，交通
方便，为海洋鱼货必经之地。实业部还派人赴
日考察，收集建造鱼市场个资料。

鱼市场由“新泰昌营造厂”承建。(层高
个办公大楼外形像一只渔轮，别具一格。大楼
屋顶安装霓虹灯，“上海鱼市场”&个大字闪
闪发光。轮船只要一进吴淞口，就能望到。夜
里向更加醒目。

$%-.年 &月 $$日上半天 $,点钟，全国
规模最大个鱼市场举行揭幕典礼，各界人士
五六百人参加。翌日凌晨 -点正式开业，当天
码头停靠三十几艘渔轮，进场交易个鱼
贩子约 *,,,人。
“八·一三”抗战爆发，鱼市场被日

军占领，部分建筑毁于炮火。$%-(

年 )月 $)日，鱼市场宣布暂行解
散。$个月后，正式通告鱼市场关门
打烊。且当时吴淞口被日军封锁，鱼
市场货源断档。于是全市鱼业交易
中心仍旧返回十六铺。
一百五十多年来，上海最

大个鱼市场路线图就是：十
六铺到复兴岛再到十六
铺到江浦路到铜川路。

! ! ! !上世纪五六十年代，上海个老公房多数只有
两三四层高，也勿是独门独户，一个门号就楼下一
只公共信箱，而且是开放式个，居民进出各取自家
信件，也经常帮带同层邻居个信件。当时限于经济
条件，订报刊人家很少，信件则勿会天天有，一只
公共信箱完全适合当时个实际。到了七十年代中
期，上海开始出现五六层个新工房。最初沿用老办
法，一幢房子也仅辣底楼设一只公共信箱，但楼层
上去，人家增加，又全是独门独户，信件遗失脱、未
收到个情况逐渐增多，加上随着改革开放个到来，
收入增加，精神文化需求上升，订报刊个人家也多
起来，开放式公共信箱就显过时了，有人家就开始
自制自设独立信箱，其他人家觉着迭个办法对，很
快纷纷效仿跟进，于是就出现了照片上个情况。但
搿也是发展中问题，注意到搿个问题，后起个工房
如此景观也就自然消失了。 种楠 摄 林庸 文

! ! ! !现在一到放假大人侪要动脑筋小人哪
能安排。阿拉勒拉上世纪七十年代上小学，
寒暑假辰光侪要组织开小小班，一般四五个
人一组，最多六个人，小小班侪是自由组合
个，不过，名单还是要拨老师晓得。老师还会
定期来检查。阿拉是五个小姑娘组织一个小
小班，侪是住了附近弄堂里个。阿拉就隔天
开一次，挑选一家屋里稍微大一眼个，假期
个功课侪勒拉小小班里做。出去开小小班，
屋里大人侪老放心个。做好功课阿拉还唱唱
歌，还编织绒线，有个会用线勾勾包，勾出老
好看个花样。阿拉相互学来学去，老有劲个。
大家还要到弄堂里去跳跳橡皮筋，踢踢毽

子，白相了老开心。
老师对阿拉女同学个小小班比较放心，

所以勿大来检查，阿拉就老自由个，做做功课
茄茄山河，有辰光讲讲自家阿爸姆妈。
一趟一个女同学讲，阿拉阿爸欢喜我，搭

我买个侪是带橡皮头铅笔，阿哥就呒没。几个
女同学联想到自家个阿爸，侪讲对个对个，阿
爸欢喜阿拉，姆妈欢喜阿哥阿弟。阿拉隔壁弄
堂里一个女同学闷声勿响，阿拉大家呒没看
山色，侪夸自家阿爸好，例子举个勿停，另外
一个讲伊拉阿爸还偷偷瞒过伊拉姆妈拨伊零
用钿唻，隔壁弄堂里女同学哭起来了，阿拉大
家一记头闷脱了，看牢伊。一个人讲哪能介滑

稽啦，阿拉开心侬还要哭。伊讲，�老开心个，
伊阿爸三年前生病走了，当时断气了眼睛还
勿闭，伊姆妈叫伊拉阿爸闭还勿肯闭，伊就跟
伊阿爸讲，伊会听姆妈闲话个，会搭姆妈一道
照顾好阿弟阿妹个，伊拉阿爸终于闭上了眼
睛。伊讲到搿搭哭了老伤心，一记头阿拉一个
个侪哭了。
搿天巧了，老师正好来检查，看到阿拉侪

勒拉哭，问阿拉做啥勿开心啦？阿拉一个个马
上擦干眼泪，假装呒没发生过啥事体一样，老
师还是看出来了。老师讲，同学之间侪要相互
帮助相互爱护哦。后来，阿拉小小班里个同
学，经常拿自家屋里好吃东西来拨伊吃，有个
还送伊好看铅笔搭仔橡皮，勿再勒小小班里
夸自家阿爸，小小班里同学要好得像自家个
亲姐妹。

老早假期里个小小班 文 ! 裴天蓉

声$% 是个现代汉语常用字&在

应卢郎中在江西宣州佐今吏部

沈公幕罢( 绝句云*!玉裂歌声

断&霞飘舞带收% 泥情斜拂印&

别脸小低头% "可见&这个回转

的意味&在古代是存在的%

明末'初刻拍案惊奇(*!赛

儿又冷看一看& 别转头暗笑"%

清末吴语小说 '海上花列传(

说*!赵朴斋听这等话好不耐

烦&自别过头% "长期在上海从事写作的著

名作家茅盾&在'子夜(中写道*!四小姐很

想别转了脸走过&可是张素素拉住了她% "

沪上独角戏'七十二家房客(有句台词说*

!二房东一看苗头勿对& 别转身体就逃"%

这层词义就这样被保存下来% 此外&上海

话常说的*!别转屁股就跑"#掉头离开$)

!别过头来"#转过脸来$)!脑子别勿转"

#脑筋转不过弯$&用的也都是这个字在普

通话中已不用了的意思%


